
Hergeir NIelsen
Tíðargrein síða 11

Skotar 
hava 
vunnið 
rættin...

Annika sølvará
Eygamálið síða 10

Ábyrgd 
og álit 
valdast

Tað troyttar eftir øllum at døma 
Johan Dahl, landsstýrisman í vinnu­
málum, at partaeigarar í Atlantsflog 
seta fram spurningar um, hví Johan 
Dahl, sum umboð fyri høvuðsparta­
eigararn í Atlantsflog ger seg inn á 
leiðreglur, sum hann sjálvur hevur 
samtykt fyri flogfelagið.

Á aðalfundinum í 2012 samtykti 
at Johan Dahl, at setast skuldi ein 
nevnd, sum skuldi tilnevna uppskot 
til nýggjar nevndarlimir. Hendan 
samtykt varð mett so týdningarmik­
il, at hon varð fráboðað Børsinum, tí 
talan er um børsskrásett felag.

Tá nú størsti privati partaeigarin 
í hesi føroysku børsskrásettu fyri­
tøku spyr landsstýrismannin, hví 

hann brýtur reglurnar, sum hann 
sjálvur hevur samtykt – og velur 
Niels Mortensen til formann – 
beint ímóti einmæltari innstilling, 
so fýsir landsstýrismaðurin bara 
arrogant at reglum og minniluta­
partaeigarum, sum hava sett milli­
ónir í felagið. Og nevndarformaður­
in tykist ikki kenna viðtøkurnar og 
corporate governance, sum felagið 
hevur ásett sær sjálvum.

Tá fakta er, at Johan Dahl aktivt 
hevur verið úti og leitað fram Niels 
Mortensen nevndarformann – og 
harvið gjørt seg inn á leiðrelgurnar 
fyri nevndarval, sum hann sjávlur 
hevur samtykt, so eigur hann at 
greiða frá, hví hann hevur gjørt so.

Tá fyrsta uppgávan hjá nevndar­
formanninum var at koyra stjóran 
frá, so setir hetta valið hjá Johan 
Dahl enn fleiri spurningar, tí enn 
er eingin frágreiðing komin.

Vit kunnu eisini spyrja, hvussu 
nakar útlendskur íleggjari kann 
hava álit á eini føroyskari einskilj­
ing, tá Føroya Landsstýri heldur so 
hánt um íleggjarar og avtalur, sum 
hann sjálvur hevur gjørt. 

Til søguna hoyrir jú eisini, at 
landsstýrið – tá Atlantsflog varð 
sett á børsin – staðfesti, at hetta 
bert var fyrsti liður í eini einskilj­
ingartilgongd.

At landsstýrið beinleiðis hevur 
lumpað og bóndafangað útlendsk­

ar og føroyskar íleggjarar er ringt 
í sjálvum sær. Men tað sum verri 
er, er at slíkur »mig-alene-vide-pol­
itikkur« skaðar føroysk áhugamál 
sera nógv – hetta er ein beinleiðis 

hóttan ímóti teimum, sum kanska 
kundu freistast til at sett pengar í 
føroyskar fyritøkur.

Ósvaraði spurningin er, hví Jo­
han Dahl suspenderar allar mann­
agongdir, sum hann sjálvur hevur 
ásett og boðað børsinum fra?

Ítøkiliga hevur Johan Dahl lop­
ið leiðreglur felgsins um – og verið 
persónliga úti og funnið nýggjan 
nevndarformann. Er tað tí, at hann 
uppfyllir persónligu krøvini hjá 
landsstýrismanninum? 

Hvat vil johan við atlantsflog?

At tað er skjótt at bróta niður 
tað, sum hevur tikið drúgva 
tíð at byggja upp er Kring­
varp Føroya eitt gott dømi 
um.

Í nógv ár var Útvarp Før­
oya okkara størsti mentanar­
stovnur. Sjónvarp Føroya elti 
væl í so máta, men eftir at 
stovnarnir vórðu lagdir sam­
an – og nýggir kustar fóru at 
eksperimentera við at blanda 
saman privat-fíggjarlig áhug­
amál og public service upp­
gávur hjá stovninum, hevur 
gingið av skriðuni.

Eksperimentið hjá leiðslu, 
stýri og Mentamálaráð er 
eitt gott dømi um, hvussu tú 
kanst knúsa og sorla sundur 
ein hámettan stovn.

Meðan tey, ið vilja Kring­
varpinum til lívs kunnu 
gnýggja hendur – so kunnu 
vit onnur bara staðfesta, at 
tað er ein óbótaliga katastro­
fa, sum fer fram.

Tað eru nógv fólk í Kring­
varpinum, sum bæði og duga 
væl og vilja stovninum alt tað 
besta. Men tey, ið stýra, ið eru 
størsta hóttanin ímóti stovn­
inum, tí tey sorla sundur 
stovnin við sína.

Stýrið ger als einki fyri 
at steðga leiðsluni í soleiðis 
at koyra stovnin út á 
skráplanin. Og Mentamála­

ráðið og mentamálaráðharr­
in gera slett einki, og løgting­
ið ger heldur einki.

Soleiðis hava vit eitt stýri, 
sum við »armslongdarprin­
sippinum« stýrir á onkran 
hátt leyst frá landsstýris­
manninum, men sum full­
komiliga hevur misskilt sína 
uppgávu – ella sum í besta 
føri als ikki er sína uppgávu 
vaksið

Fyri at siga tað stutt, so er 
einki skil á, hvørki leiðslu ella 
stýri. Farið verður fram eftir 
fummum. Katastrofan er nú 
alkunnug, men enn ganga 
fólk bara og skylda upp á 

hvønn annan.
Brúkarin kann nú av røtt­

um spyrja, hví hann skal 
tvingast til at gjalda 3.625 
krónur um árið til hendan 
stovnin, sum niðurbrýtur 
seg sjálvan.

Og alt meðan Bjørnin ligg­
ur og svevur uppi í Menta­
málaráðnum, lækkar tignin 
hjá Kringvarpi Føroya,

At tað verður trupult at 
bjarga einum stovni, sum 
fyrr hevði fólksins tokka og 
virðing, fær landsstýrismað­
urin at sanna, tá hann eina­
ferð vaknar – og tað klárnar 
fyri eygum og oyrum.

Alt meðan Bjørnin svevur...

Og vit sum hildu, at vit 
høvdu eitt borgarligt ultra­
liberalt landsstýri.

Men tað hava vit ikki, 
um vit hyggja upp á vinn­
upolitikkin og viljan hjá 
landsstýrinum at priv­
atisera almennar fyritøkur.

Áðrenn Kaj Leo Holm 
Johannesen bleiv løgmaður 
og Jørgen Niclasen yvirtoll­
ari í glashúsinum á Argjum, 
hvødu vit ein vinstravendan 
javnaðarløgmann, Jóannes 
Eidesgaard. 

Eidesgaard kláraði tað, 
sum borgarligir politikarar 
hava tosað um í áravís, at 
privatisera almenna Føroya 
Banka og fyrsta partin av 

Atlantsflog. Men so fingu 
vit borgarliga stýrið, og stíg­
ur kom í. Nú er einki tosa 
um privatisering. Nú speku­
lera teir borgarligu, hvussu 
teir kunnu nationalisera At­
lantsflog.

– Nei, ikki er politikkur 
altíð lættur at skilja – men 
at teir ráðandi eru liberalir 
og trúgva upp á marknað­
arkreftirnar, man tað ikki 
vera ein býur í Kina...

Hví ræðast teir 
privata initiativið?

Johan Dahl ringdi sjálvur 
eftir Niels Mortensen

Sunleif Rasmussen Og nú 
vit tosa um tíðindaflutning 
í KVF. (Í hesum sambandi 
skal sigast, at eg havi verið 
sera nøgdur við viðgerina 
hjá KVF av tunnilsmálinum 
og Niclasen-gøluni). Men tá 
ið tað er sagt, fer nógv av 
trúvirðinum, tá ið mann 
ikki viðger seg sjálvan í 
sama mun. 

Tað er nú komið fram, at 
klárt lógarbrot var framt 
á kringvarpslógina, við 
nýggjárssendingini hjá 
KVF. Hetta at borgarstjórar 
kundu keypa sær senditíð. 
Vildi, í hesum sambandi, 
eisini sæð kringvarpstjór­
an og stýrisformannin í 
heitu stólunum hjá KVF. Alt 
annað er uttan trúvirðið!

Lisið á

Kanska Bjørn Kalsø skuldi vent onkrum bøkkum 
í Kringvarpinum fyri at fingið skil á...?


